
Leikskólanefnd Höfðahreppps

Fundagerðir


Fundargerð leikskólanefndar

Þriðjudaginn 27. maí  2003 var fundur haldinn í Leikskólanefnd Höfðahrepps kl. 17:15 í leikskólanum Barnabóli 

Mætt eru; Birna Sveinsdóttir, Björn Hallbjörnsson, Gígja Óskarsdóttir varamaður, Helga Bergsdóttir leikskólastjóri, Guðlaug Grétarsdóttir fulltrúi foreldrafélags og Þórunn Bernódusdóttir fulltrúi starfsmanna,

Dagskrá fundarins:

1. Breytingar í starfsmannahaldi

2. Breytingar á reglum við inntöku barna 

3. Skipulagsdagar

4. Önnur mál

Formaður setti fundinn og stjórnaði honum.

1. Fjóla Ævarsdóttir hefur sagt starfi sínu lausu. Guðrún Sigurðardóttir, matráður hefur óskað eftir að láta af störfum sökum aldurs. Hún hefur jafnframt sinnt hálfu ræstingarstarfi við leikskólann.  Ákveðið að auglýsa  þessi störf sem fyrst. Þórunn leggur til að jafnframt verði auglýst eftir leikskólakennara í dagblöðunum.

2. Rætt var um á síðast fundi að breyta  inntökuskilyrðum vegna  inntöku barna á leikskólann á þann hátt að sækja verði sérstaklega um að komast í forgangshóp. 

Tillögur leikskólanefndar;

Hægt verði að óska eftir forgangi vegna barna með sérþarfir. 

Greining þurfi að vera fyrirliggjandi frá viðurkenndum greiningaraðilum s.s. Greiningar- og ráðgjafarstöð ríkisins, sálfræðingum og barnalæknum. 

Vegna barna sem búa við erfiðar félagslegar aðstæður samkvæmt mati félagsþjónustu A-Hún.

Leikskólastjóri metur beiðnir um forgang sem berast í samráði við leikskólanefnd.

3. Starfsfólk leikskólans sækir um að fá einn skipulagsdag til viðbótar.

Leikskólakennarar á Norðurlandi –vestra eru að vinna að því að koma á árlegu haustþingi fyrir starfsfólk leikskóla. Hugmyndin er að í haust verði slíkt þing þann 22. ágúst eða á sama tíma og haustþing grunnskólakennara. 

Þetta kallar á  nauðsyn á þriðja skipulagsdegi Barnabóls. Á Leikskólanum á Siglufirði eru  3 skipulagsdagar en hefur fengið vilyrði fyrir fjórða deginum fyrir þetta þing. Í Skagafirði eru 3 skipulagsdagar og þar hefur verið sótt um fjórða daginn. Leikskólarnir á Blönduósi og Hvammstanga eru í sömu stöðu og Barnaból og hyggjast sækja um að fá þriðja skipulagsdaginn.

Leikskólanefnd tekur undir að þriðji dagurinn verði veittur.

Fundargerðin var skráð í tölvu, lesin upp í lok fundarins og samþykkt, prentuð út og undirrituð af fundarmönnum. Fundi slitið kl. 19:15

